
15. BERME SISTEMA (I)

1. BERME KONSTITUZIONALA KONTZEPTUA ETA MOTAK
Berme konstituzionala kontzeptua: eskubide bat bermatzea, adibidez, eskubide hori espreski babestea da. Eskubideak aldarrikatzearekin soilik ez da ezer lortzen, hau da, Estatuak eskubideak babesten dituela esaten badu soilik ez da ezer gertatzen, zerbait gehiago behar da. Oinarrizko eskubideen errespetuaren deklarazioa, deklarazio metajuridikoa bilakatzen da oinarrizko eskubide horiek ez badira aplikatzen. Oinarrizko eskubideak (15-29), Espainiako Konstituzioan aldarrikatzeaz gain, bermatu egiten dira berme sistema baten bidez. Eskubide horiek nola bermatzen diren jakitea oso garrantzitsua da. 
· Oinarrizko eskubideen berme sistema: ordenamendu juridikoak, oinarrizko eskubideak babestu, gorde eta defendatzeko aurreikusten duen instrumentu multzoa. 

· Espainiako Konstituzioak kapitulu oso bat eskaintzen dio berme sistema honi: Título II, Capítulo IV: Kapitulu honek bi artikulu soilik hartzen ditu, 53 eta 54.artikuluak.

· 53.artikulua: "1. Los derechos y libertades reconocidos en el Cap.II del presente título vinculan a todos los poderes públicos sólo por ley, que en todo caso deberá respetar su contenido esencial, podrá regularse el ejercicio de tales derechos y libertades que se tutelarán de acuerdo con lo previsto en el art.161.1.a). 2. Cualquier ciudadano podrá recabar la tutela de las libertades y derechos reconocidos en el art.14 y la sección Primera del Cap.II ante los Tribunales Ordinarios por un procedimiento basado en los principios de preferencia y sumariedad, y en su caso a través del Recurso de Amparo ante el TC. Este último recurso será aplicable a la Objección de Conciencia (art.30)." 

· 161.1.a) artikuluak nola tutelatzen den konstituzionalitate helegitea aipatzen du.

· 53.3 (39-52): Printzipio Politiko eta ekonomikoak: "araudia informatzen dute"  Auzitegien erabakiak Botere Publikoak. Zergatik ez zaigu interesatzen? Printzipio Politiko eta ekonomikoez mintzo delako eta ez direlako oinarrizko eskubideak, babesten diren arren, era arin batean babesten dira: "Hirugarren Kapituluan onarturik dauden printzipioak onartu, errespetatu eta babestu egin behar dira, eta legeria positiboak, epaileen jarduerak eta herri-aginteen jarduerak kontuan hartu behar dituzte. Garatzen dituzten legeetan xedatzen denaren arabera baino ezin alega daitezke horiek ohiko epaileen aurrean."

Konstituzioaren berme motak:
a) Arauzko bermeak: (garantías normativas) Botere publikoen jarduerek oinarrizko eskubideak urratzea ekiditea dute helburu eta mekanismo abstraktuak dira. Hauen beste helburu bat, Konstituzioaren menpeko legeek Konstituzioak xedatzen duen edukiaren kontra ez joatea da. (53.1): aplikazio zuzena, lege erreserba eta oinarrizko edukia.

1) Konstituzioaren aplikazio zuzena: "vinculan a todos los poderes públicos". Inor ezingo da joan oinarrizko eskubideen aurka udala izan edo bestelako instituzio batera lotuta egon edo  edonolako botere publiko izan.

2) Lege-erreserba: "sólo por ley". Konstituzioak legearentzako erreserbatzen du oinarrizko eskubideen garapena. Gainera, lege horrek Lege Organikoa izan beharko du (81.art), izan ere, Lege Organikoak eduki jakin baterako egiten dira (oinarrizko esk. Adibz) eta Kongresuan gehiengo absolutuaren bidez sortzen dira. 

3) Oinarrizko eskubideen funtsezko edukia: "contenido esencial". Oinarrizko eskubideek oinarrizko edukia dute eta hori ezin daiteke aldatu edo urratu, errespetu egin behar da alegia. Adibidez, lege batek oinarrizko eskubidearen oinarrizko edukia urratzen badu, Konstituzioaren aurkakoa izango da.

b) Berme jurisdikzionalak: (garantías jurisdiccionales) kasu zehatz batean, hau da, oinarrizko eskubide baten urraketaren aurrean, berme jurisdikzionalek hiritarrari aukera ematen diote urraketa hori konpontzeko babes helegitea eta lehentasunezko prozedura laburraren bitartez. Mekanismo konkretuak eta zehatzak dira oinarrizko eskubideak urratu izan diren kasu zehatzetan erabiltzen direlako. Bestalde, jurisdikzioanalak dira konponketa hori  organo jurisdikzionalek egiten dutelako. (53.2, (15-29)+14): Auzitegi Arruntak eta Auzitegi Konstituzionala babes helegitea (14+15-29), 30.artikuluaren arabera. Mota guztietako auzitegiak lotuta daude oinarrizko eskubideak babesteko, auzitegi arruntak eta bereziak ondorengo bi mekanismoren bidez:

1) Babes helegitea: Konstituzio Auzitegiaren aurrean babesa eskatzeko eskubidea oinarrizko eskubide bat urratzen digutenean. (161)

2) Lehentasunezko prozedura laburra.

c) Berme instituzionalak: Konstituzioak oinarrizko eskubideen defentsarako konkretuki sortzen dituen erakundeak dira, hau da, Herri Defendatzailea eta MF. 

1) Herri Defendatzailea: (54): "Lege organikoak arautuko du Herriaren Defendatzailearen erakundea, Gorte Nagusietako goi-mandataria, haiek izendatua Titulu honetan barneratzen diren eskubideak defendatzeko; horretarako, administrazioaren jarduera gainbegira lezake eta Gorte Nagusiei berri eman." 

2) Ministeritza Fiskala: (124): "1.-Alde batera utzita gainerako erakundeen ardurapean dauden eginkizunak, Ministerio fiskalak zeregin hauek ditu: justiziaren egintza sutatzea, legezkotasunaren, hiritarren eskubideen eta legeak babesten duen herri-interesaren defentsan, lanbidez edota interesatuen eskaerapean; baita ere auzitegien independentzia zaintzea eta horien aurrean gizarte-interesa betetzen ahalegintzea."




2. ARAUZKO BERMEAK

3 berme mota:

1)  Konstituzioaren aplikazio zuzena (53.1)

· Konstituzioaren aplikazio zuzena "vinculan a todos los poderes públicos" esaldian ikus daiteke. Doktrinak ondorengoa dio: 15-29.artikuluen edukia, zuzenean aplikagarria da eta hauen menpeko arauek oinarrizko eskubideek xedatzen dutenaren aurka ezin dira joan. Ondorioz, arauzko bermeek oinarrizko eskubideen edukia beteko dela bermatuko dute. Hau da, azpiko arau guztiak lotuta daude 15-29.artikuluko edukiari. 

· ADIBIDEA: BJLO 7.art: auzitegi eta epaileek 15-29.artikuluen aurkako erabakiak hartzen badituzte, baliogabetu egingo dira.

· Hau da, Konstituzioa zuzenean aplikatzen da eta bere azpiko arauek ezin dute EK urratu. Eta hau sendoago aplikatzen da oinarrizko eskubideetan.

2) Lege-erreserba (53.1)

· Lege-erreserbaren ideia EK 81 eta 86.1 erregulatzen da, "solo por ley": lege erreserba materia konkretu bat lege mota batentzat erreserbatzea da eta honen adibide bat 81.artikuluan dugu. Artikulu honen arabera, LO-ri erreserbatzen zaizkio oinarrizko eskubideen arauketa, Autonomia Estatutuak, Sistema elektorala eta Klausula irekia; gainera, LO onartzeko gehiengo absolutua beharrezkoa da kongresuan.  Honen beste adibide bat 86.artikuluan ageri zaigu. 

· Lege erreserbak, legegilea ez den edozein organok 15-29ren edukia ez arautzea bermatzen dute. Hau da, oinarrizko eskubideak soilik legegileak arautuko ditu. Honetaz gain, gehiengo absolutua beharko da oinarrizko eskubideak garatzeko.

3) Oinarrizko eskubideen funtsezko edukia (53.1)

Legegileak ezin du oinarrizko eskubideen edukia hustu legeen bitartez. Arazoa beraz, oinarrizko eskubideen edukia zein den zehaztea litzateke. Orduan hitz egiten dugu "eduki minimo bat" errespetatu behar denaren ideiari buruz, eduki minimo hori zein den jakiteko bi irizpide daude:

· Eskubidearen izaeraren osagaiak: oinarrizko eskubideen ideia eta kategoriak zehaztea. (Esk. Zibilak, pertsonalak, politikoak...).

· Eskubideak babesten dituzten interesak: oinarrizko eskubideak zein ondasun juridiko babesten duen ikustea. (integritate fisikoa, osotasun fisikoa, duintasuna...).

*Bi irizpide hauek batera erabili daitezke eta irizpide hauek zaintzeko organoak epaitegi eta auzitegiak izango dira.




3. BERME JURISDIKZIONALAK

1) Babes Helegitea: Auzitegi Konstituzionalaren aurrean tarteratzen da (EK 161, 53.2)

2) Lehentasunezko prozedura laburra: Auzitegi arruntetan tarteratzen da, BJ. (EK 53.2). 
Bien arteko ezberdintasunak:
Lehentasunezko prozedura laburraren ezaugarriak:
a) Salbuespeneko prozedura: abantaila prozesalak ekartzen dituelako prozedura arruntetatik aldenduz.

b) Laburtasuna: prozedura honek izapidetza arina eta sinplea inplikatzen du.

c) Lehentasunezkotasuna: (preferencia) auzitegiek hauek lehentasunez hartuko dituzte esku artean dituzten beste kasu guztiak albo batera utziz. Gainera, epe prozesalak motzagoak ditu.

d) Bateragarritasuna: Babes arruntarekin bateragarria da.

54  --- > Berme instituzionalak: Herri Defendatzailea eta  Ministerio Fiskala (124 Ek)  


